
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА НЕГОВО ДОНЕСУВАЊЕ

Во членот 50 од Законот за јавното обвинителство е пропишано дека на јавен обвинител именуван или избран за член на Советот на јавни обвинители или за судија или обвинител во меѓународна правосудна институција, судија на Уставниот суд на Република Македонија или директор на Академијата за обука на судии и јавни обвинители на Република Македонија, функцијата јавен обвинител му мирува за време на вршење на должноста за која е именуван или избран. Решение за мирување на функцијата јавен обвинител донесува Советот на јавни обвинители на Република Македонија. По истекот на мандатот за кој е именуван или избран, јавниот обвинител има право да се врати во јавното обвинителство од кое бил избран на вршење на другата должност.
Со оглед дека постои правна празнина за мирување на функцијата јавен обвинител на оние јавни обвинители на кои брачниот другар бил упатен во дипломатско конзуларно претставништво на Република Македонија, во меѓународна владина организација или во меѓународна правосудна институција, се наметна потребата од дополнување на Законот за јавното обвинителство.
II. ЦЕЛИ, НАЧЕЛА И ОСНОВНИ ПРИНЦИПИ

Законот за дополнување на Законот за јавното обвинителство се заснова врз истите начела на кои се заснова Законот за јавното обвинителство. 



III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Законот за дополнување на Законот за јавното обвинителство нема да предизвика дополнителни финансиски импликации врз Буџетот на Република Македонија. 

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предложените законски одредби нема да предизвикаат дополнителни материјални обврски за одделни субјекти.
ПРЕДЛОГ НА ЗАКОН ЗА ДОПОЛНУВАЊЕ НА ЗАКОНОТ ЗА ЈАВНОТО ОБВИНИТЕЛСТВО
Член 1

Во Законот за јавното обвинителство („Службен весник на Република Македонија“ бр. 150/07 и 111/08), по членот 50 се додава нов член 50-а кој гласи:
„(1)   Ако брачен другар на јавен обвинител е упатен на работа во дипломатско конзуларно претставништво на Република Македонија, во меѓународна владина организација или меѓународна правосудна институција, по негово барање може да му мирува јавно-обвинителската функција за времето додека неговиот брачен другар ја врши должноста на која е упатен. 

(2) По истекот на мандатот за кој е упатен, избран или именуван брачниот другар на јавниот обвинител во институциите од ставот (1) на овој член, јавниот обвинител има право да се врати во јавното обвинителство во кое бил избран.
(3) Решение за мирување на функцијата јавен обвинител од ставот (1) на овој член донесува Советот на јавни обвинители на Република Македонија.“
Член 2
Овој закон влегува во сила осмиот ден од денот на неговото об​ја​ву​ва​ње​ во “Служ​бен вес​ник на Ре​пуб​ли​ка Македонија”.

ОБРАЗЛОЖЕНИЕ 

НА ПРЕДЛОГОТ НА ЗАКОНОТ ДОПОЛНУВАЊЕ НА 
ЗАКОНОТ ЗА ЈАВНОТО ОБВИНИТЕЛСТВО
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Предлогот на законот за дополнување на Законот за јавното обвинителство содржи  два  члена.

Со членот 1 се додава нов член 50-а со кој се пропишува дека ако брачен другар на јавен обвинител е упатен на работа во дипломатско конзуларно претставништво на Република Македонија, во меѓународна владина организација или меѓународна правосудна институција, по негово барање може да му мирува јавно-обвинителската функција за времето додека неговиот брачен другар ја врши должноста на која е упатен. По истекот на мандатот за кој е упатен, избран или именуван брачниот другар на јавниот обвинител, јавниот обвинител има право да се врати во јавното обвинителство во кое бил избран. Решение за мирување на функцијата јавен обвинител донесува Советот на јавни обвинители на Република Македонија.
Со членот 2 се уредува влегувањето во сила на законот.
II.  МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените решенија во овој закон се поврзани со Законот за надворешни работи.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИОТ ЗАКОН

Со предложениот закон ќе се пополни правна празнина која постои во Законот за јавното обвинителство. 
